096 Eradiquer l'Inquiétude-Lundi


096 semèn 20





Matye chapit 4 vèsè 4 montre nou pawòl ki soti nan bouch Bondye gen anpil efè sou lavi nou.    Si nou ta kanpe pou reflechi pou yon minit, nou ta realize Bondye vle pale pa mwayen nou menm, pou li pote gwo chanjman nan lavi lòt moun.  Pawòl li gen pouvwa ak pwisans.  Anpil moun vle pou yo gen pouvwa e yo vle pou yo vin gen fòs.  An reyalite se sa Bondye vle pou ou. Li vle pou ou gen pisans. Li vle pou gen fòs nan lespri a.  Li vle pou ou yon sòlda nan wayòm li.





Jodi a nou pral konsidere you kalite fòs, you kalite pwisans moun pa panse ditou. Eske w te reyalize si you moun pèdi, gen anpil chans pou pitit li yo pral pèdi tou? Sa a sanble ak pawòl nan la relijyon yo tankou al nan lanfè ak al nan paradi.  Ann di pa egzanp you moun konn abitye bat pitit gason oswa pitit fi li yo; rechèch yo fè montre nou depi ou kòmanse pran abitid sa, li difisil anpil pou ou sispann li.  E timoun sa yo ki te konn pran baton an pral tonbe bat pitit pa yo tou lè yo vin granmoun.  Moun ki konn bwè tafya fè timoun ki pral bwè tafya tou. Prizyonye, moun ki abitye al nan prizon, yo fè pitit e timoun sa yo al nan prizon tou. Bib la pale de bagay sa yo. Li di peche yon papa fè yo mache dèyè pitit li yo jiska pitit pitit pitit li yo.





Li di tou chenn peche a ki pase sot nan papa al jwenn pitit pa ka kraze.  Ala yon bèl bagay pou ou kraze brize chenn peche a nan lavi you fanmi!  Sèlman konsidere sa: pou tout yon jenerasyon gran papa, papa, pitit pitit mare nan peche, epi ou vini ou nèke di yon pawòl; ou vini oumenm ou pase kle a nan kè you moun e ou ouvè li; e ou pa sèlman chanje moun sa, men tou pitit li yo ak pitit pitit li yo e tout lòt moun ki fèt nan fanmi an.  Ala yon bèl bagay. Sa fè parèt aklè pouvwa.  Sa fè parèt aklè pwisans, pwisans pou chanje plizyè jenerasyon.





Sa se you bèl imaj, pou wè tout fanmiy yo vin chanje, men kouman sa fè rive? Pou di byen Pwovèb 12 vesè 25 montre nou kouman li ka fè rive. Li trè senp. Koute byen: "kè kase rann yon moun tris nan kè l, men you bon pawòl fè kè l kontan.  Nouvo Vèsyon Entènasyonal la di: "Kè kase peze yon moun desann, men you bon pawòl leve l monte".  Bib Pawòl Vivan an di: "Kè kase peze yon moun desann, men you pawòl ankourajman remonte moral li".





Ou kapab mande, "Frè Steve, kouman ou ka fè pran vesè sa a e konekte li ak fòs ak pwisans ki pral libere yon jenerasyon?".   Zafè fè kè yon moun kontan ak yon pawòl ou pale  a li kapab you bagay ki chanje lavi yon moun pou le tan ak letènite.  Li pa sèlman chanje lavi moun sa men li chanje lavi pitit ak pitit pitit li yo tou. Ou wè pawòl nou mete nan lavi yon lòt moun, pawòl ou pale jodi a bay you moun ki gen yon kè ki twouble, ta kapab petèt yon kle pou ouvri lavi moun sa pou Jezu, ki kapb chanje tout lavi moun sa yo.  Ala bèl lide! Ala yon  bèl chans!  A plizyè repriz liv Pwovèb la pale de sa pawòl ki sot nan bouch nou ka fè.  Pouvwa lang lan genyen pou bay lavi.  Pouvwa lang lan gengnen pou bay lanmò.  Nou te konsidere l nan sans ke li ka chanje dè jenerasyon tout antye.  Men ann retounen al gade pou nwè sou kisa vèsè a konsantre l. Lap pale de depresyon.





Eske w konnnen yon moun ki dekouraje ak lavi a? Al kote yo epi ba yo you pawòl konpasyon.   Ba yo pawòl ankourajman.  Ba yo yon pawòl lespwa e ede yo libere tèt yo anba dekourajman yo a.  Moun sa ki libere anba dekourajman l lan ka petèt you kandida pou rankontre ak Jezu.





Yon fwa baryè sa ki te gen pouvwa sou moun lan kraze ak kraze akoz de pawòl ou te pale a; kounye a yo te rive wè you ti reyon lavi e te gen yon ti kal kontantman, lè sa yo ka di w konsa: mwen vle plis ladan l toujou.  Mwen renmen li.  Kouman m ka fè pou m jwenn pli?  Epi lè sa ou ka esplike yo kouman Bondye vle ba yo nouvo lavi nan wayòm li an.  Kouman Bondye vle abite abite pa mwayen lespri andedan kè yo.  Kè yo se yon kay oubyen yon tanp pou Bondye.  Nou ka pale yo de resevwa padon pou peche yo, epi de Jezu ki kapab Senyè lavi yo, ki ka mennen yo e dirije yo nan gwo sajès ak laverite ak pwosperite ak lasante.  Sa ka rive ke sèl pawòl ankourajman w lan, lè ou pale bay yon kè ki twouble, li ta kapab ouvè pòt la pou wayòm Bondye a pou chanje lavi moun sa a pou letan ak letènite.





Mwen te deja di  sa anvan, paske li se youn nan vesè mwen pi renmen yo; men nan Pwovèb 25:11 li di na Vèsyon King James: "You pawòl ki byen tonbe se tankou pòm ki fèt ak lò sou you foto ki fèt ak ajan".  Mwen wè you foto, se pa tankou you foto ki pann sou you mi, men tankou yon kabare oswa yon veso ki fèt ak ajan epi ki gen yon pòm ki fèt ak bon lò ki tache sou li.  Sa ta sitou yon bagay estraòdinè pou wè yon bagay konsa.  Ann sipoze yon moun ta vin kote w epi di w konsa: "men you bòl ki fet ak bon ajan epi andedan l gen you bann pòm ki fèt ak bon lò san melanje.  Se pou ou li ye.  Mwen pral ba ou li."  Ou tap vole anlè si yon moun ta fè sa!





Liv Pwovèb la di nou, you pawòl ki byen tonbe se ekzateman konsa li ye.  Lè nou vin kot you moun nan bon moman, ak pawòl li bezwen an, yon pawòl ki se an reyalite pawòl Bondye gen pou lavi yo; Lè ou vin kote yo ak remèd pou geri yo; lè ou vin kote yo ak you pawòl ki byen tonbe pou sikonstans ak sitiyasyon yo a, e ou ba yo pawòl sa, li gen plis valè pase pòm ki fèt ak lò plake sou you foto ki fèt ak ajan.





Lè yon moun libere anba dekourajman, libere anba peche, libere anba laperèz, ala yon kado ki gwo e ki gen pwisans.  Ou pa ka achte li ak lajan ki gen pou pase.  Nou te demontre a plizyè repriz se pa lajan ki repons lan.  Gen anpil moun ki gen yon pakèt lajan, men ki  dekouraje nèt ak lavi a. Yo pa ka achte yon mwayen pou soti anba dekourajman.  Laperèz la se tankou yon lakòl ki kole sou nou e ki kouvri nou.  Li mare nou byen di kote nou pèdi a nan fon lanmè laperèz la jiskaske Bondye voye you mesye, oswa jiska Bondye voye you madanm pou vini epi pale yon pawòl, yon pawòl ki byen tonbe, epi di nou konsa: "Ou pa bezwen bay tèt ou pwoblèm. Bondye kontwole tout bagay. Bondye renmen ou. Pwoblèm ou an pap dire lontan. Eprèv ki nan lavi w la se sèlman pou you ti bout tan; lè moman sa a fin pase ou pap menm sonje li anko; li pral tankou lè you fi kap akouche gen gwo tranche pou timoun lan soti.  Ala minit ke timoun lan fin soti a, tranche a koupe sèk. Alelouya!





Libere you moun anba dekourajman ak kè kase lè w pale you pawòl ki byen tonbe, sa pa sèlman gen anpil pwisans ladan l, men se tou senpleman yon plezi li ye.  Li se youn nan bagay ou ka fè ki ka bay plis rekonpans; lè ou ap pale you pawòl ki libere moun anba dekourajman.  Lè ou wè lavi moun sa yo chanje, lè ou wè gen yon moun ki te konn mache pandan kèk mwa oswa kèk lane ak yon kè ki twouble, ak yon kè ki bloke, tankou liv Pwovèb la di sa, epi ou wè menm moun sa vini epi kanpe dwat sou de pye l, gen yon klate nan figi li e lajwa nan kè li, sa se yon bagay mèveye. 





Ou kapab moun sila a kap pale pawòl sa a.  Mwen swete sa e m kwè sa, paske Senyè a te beni mwen ak eksperyans sa.  Sa monte nan lespri m.  etid biblik mwen fè le madi swa nan prizon an.  Espesyalman yon mesye yo rele Steve ( pa bliye non pa m se Steve tou), bagay sa a te rive li.  Li te konn vin nan reyinyon an pandan plizye mwa. Li te you nonm ki te fèmen sou limenm yon fason ou poko janm wè.  Li pat janm pale fasil. Pandan you bon bout tan li te koumanse reveye l yon ti kras sot nan yon domèn al nan yon lòt.  





Yo te vin transfere Steve nan Eta Texas nan you lòt prizon e kote l te ale a li te preche levanjil la. Li te rantre nan prizon sa a plen ak konfyans e ak lajwa nan kè li.  Li te vin gen fòs pa mwayen pawòl Bondye a. Pawòl ki byen tonbe te chanje totalman fason li te konsidere lavi a.  Mwen sèten paske jan li te konsidere lavi a te chanje a, sa te fè lavi pitit ak pitit pitit li yo chanje tou.  Ala yon bèl bagay pou ou wè ki rive yon moun!  E menm bagay sa a ou ka wè l rive nan lavi pa w tou.  Ou ka pale you moun de lanmou Jezi, de jan Bondye bon, de sajès Bondye, de plan Bondye pou lavi mesye oswa madanm sa wap pale ak li a.  O kapab moun sa a ki se mesaje Bondye a.





Dekourajman sa ak kè kase sa ki mete tristès nan kè you moun pou fè li twouble. Levanjil Jezi kris la ka fè bagay sa yo disparèt. Jezi te vini pou kraze travay dyab la, e pou ba ou lavi e lavi an abondans.  Jezi te vini pou ouvè pòt prizon kè kase ki nan lavi w yo.  Li te sèlman di pou nou kanpe dwat.  Li te di pa bat kò w pou lavi a, pou si wap jwenn ase pou w manje ak bwè, oswa si wap jwenn rad pou w met sou ou. Li te kontinye pou l di: "Pito w chache an  premye wayòm Bondye a ak fè sa ki dwat e tout lòt bagay yo ap vini kòm degi.  Wap jwenn tout lòt bagay ou ta bezwen.





Pòl te di: "Pa bat kò w pou anyen.  Okontrè, priye pou tout bagay.  Mande Bondye sa w bezwen epi di l mèsi pou sa li fè. Gen you wout pou w soti e wout pou w soti sa se Jezi ak pawòl Bondye a.  Se pou ou moun sa a kap pale pawòl sa ki byen tonbe a.  Se te Frè Stephen Keel e se te Yon Pwovèb Chak Jou.  Pase yon bon jounen. Bondye beni w.

